
				இப்பக்கம் மெய்ப்பு பார்க்கப்படவில்லை
இல்லறவியல் அதிகாரம் 9

செல் விருந்து ஒம்பி, வரு விருந்து பார்த்திருப்பான் நல் விருந்து, வானத்தவர்க்கு. 86 வந்த விருந்தினரை உபசரித்து அனுப்பி, அடுத்து வரும் விருந்தினரை எதிர்பார்த்திருப்பவன் தேவர்களுக்கு நல்ல விருந்தினனாகச் செல்வான்.

இனைத் துணைத்து என்பது ஒன்று இல்லை; விருந்தின் துணைத் துணை-வேள்விப் பயன். &7 விருந்து அளிப்பதற்கு இவ்வளவு என்ற கணக்கு இல்லை. எந்த அளவுக்குச் செய்தாலும், நல்ல காரியம் செய்த பலன் உண்டு.

பரிந்து ஒம்பி, பற்று அற்றேம்’ என்பர்-விருந்து ஒம்பி வேள்வி தலைப்படாதார். விருந்தினரைப் போற்றி, உபசரிக்கும் நல்ல காரியத்தில் ஈடுபடாதவர், பாடுபட்டுப் பொருளைத் தேடி, அதை இழந்த பிறகு, செல்வத்தில் தங்களுக்கு ஆசை இல்லை என்று கூறுவார்.

உடைமையுள் இன்மை விருந்து ஒம்பல் ஒம்பா மடமை, மடவார்கண் உண்டு. &Q பணவசதி இருந்தாலும் வறுமை இருக்கிறது என்றால், அது விருந்தினரை உபசரிக்காத முட்டாள்தனமாகும். அது அறிவு இல்லாதவரிடமே உள்ளது.

மோப்பக் குழையும், அனிச்சம்;-முகம் திரிந்து நோக்கக் குழையும், விருந்து. 90 முகர்ந்ததுமே அனிச்சம்பூ வாடிப் போகும்; அன்பு இல்லாமல் பார்த்ததுமே விருந்தினர் உள்ளம் நொந்து விடும் (வெறுப்போடு பார்ப்பது).

